( Sara Baras:

Realizou multitude de traballos en compañías flamencas como “Gitano” na Compañía Antonio Canales, “Raíces Gitanas” coa compañía de El Güito ou “Mujeres” a cargo de Merche Esmeralda Cia.
Participou no “Festival  do Millenium” en Barcelona con Isabel Rey e Rosa Torres, en Madrid con Ainhoa Arteta. Ademais colaborou nas películas “Flamenco Woman” de Mike Figgis e en “Iberia” de Carlos Saura. Presentou o progama “Algo más que flamenco” en TVE e foi imaxe publicitaria de marcas como Cruzcampo, Carbonell, Cartier ou El Corte Inglés, entre outras.

Ten unha gran cantidade de premios e galardóns no seu haber como o Premio Nacional de Danza, a Medalla de Ouro de Andalucía, catro premios Max das Artes Escénicas ou o Micrófono de Ouro outorgado pola Asociación Española de Radio  e Televisión.

No 98 presentou a súa propia compañía: Ballet Flamenco Sara Baras, coa que realizaou varios espectáculos, entre os que se atopan: “Sensaciones” (1998), “Sueños” (1999), “Sabores” (2005) ou “Carmen” (2007).
Na actualidade está a representar por toda España o seu espectáculo Juana V Centenario, Juana La Loca, unha obra que xa realizara no ano 2000 e que volve a recuperar con motivo do quinto centenario da chegada da S.M. Juana I de Castilla á Casona-Palacio de Tordesillas, onde pasou recluida os derradeiros 46 anos da súa vida, ata a súa  morte o 12 de abril de 1555. Este espectáculo recibiu numerosos elexios por parte da crítica e do público dende a súa presentación fai nove anos.
Sara Baras nace en Cádiz e iniciase no baile na compañía da súa nai Concha Bara, formando parte do grupo “Los niños de la tertulia”. Completa a súa formación en Madrid da man de Ciro, Manolete, El Güito, Merche Esmeralda, Antonio Canales e Dania González.

